
ХУЛОСАИ ШУРОИ ДИССЕРТАТСИОНИИ 6D.KOA-004 НАЗДИ 
ДОНИШГОҲИ МИЛЛИИ ТОҶИКИСТОН АЗ РӮЙИ ДИССЕРТАТСИЯ 

БАРОИ ДАРЁФТИ ДАРАҶАИ ИЛМИИ НОМЗАДИ ИЛМ

Парвандаиаттестатсионии №
Қарори Шурой диссертатсионй аз 13.12.2025, №64

Барой сазовор донистани Тағойназарзода Амриддин «Асосҳои 
назариявии таҳқиқи соҳибкории давлатӣ ва бахши давлатй дар шароити 
муосир», барои дарёфти дараҷаи илмии номзади илмҳои иқтисодӣ аз рӯйи 
ихтисоси: 08.00.01 - Назарияи иқтисодӣ (08.00.01.01 - Назарияи умумии 
иқтисодй (иқтисоди сиёсй)).

Диссертатсияи Тағойназарзода Амриддин «Асосҳои назариявии таҳқиқи 
соҳибкории давлатй ва бахши давлатй дар шароити муосир», барои дарёфти 
дараҷаи илмии номзади илмҳои иқгисодӣ аз рӯйи ихтисоси: 08.00.01 - 
Назарияи иқтисодй (08.00.01.01 - Назарияи умумии иқтисодӣ (иқтисоди 
сиёсй)), санаи 8-уми сентябри соли 2025, таҳти суратҷаласаи №58, Шурой 
диссертатсионии 6D.KOA-004 назди Донишгоҳи миллии Тоҷикистон 
(734025, Ҷумҳурии Тоҷикистон, ш. Душанбе, кучаи Буни Ҳисорак), ки дар 
асоси фармоиши Комиссияи олии аттестатсионии назди Президенти 
Ҷумҳурии Тоҷикистон аз 3 декабри соли 2021, №35 таъсис дода шудааст, 
барои ҳимоя қабул карда шуд.

Довталаби дараҷаи илмй Татойназарзода Амриддин шаҳрванди 
Ҷумҳурии Тоҷикистон, 23-уми ноябри соли 1989 таваллуд шудааст. Соли 
2012 Донишгоҳи миллии Тоҷикистонро аз рӯи ихтисоси иқтисоди миллй 
хатм намуда, маълумоти дуюмро бошад аз соли 2017 то соли 2020 
Донишгоҳи давлатии тиҷорати Тоҷикистонро аз рӯи ихтисоси ҳуқуқи 
иқтисодй хатм намудааст.

Тағойназарзода А. фаъолияти кориашро аз соли 2012 то соли 2014 дар 
ҶДММ «Евро-стандарт-строй» ба ҳайси муҳосиб ва сармуҳосиб кор ва 
фаъолият намудааст. Солҳои 2015-2017 ба ҳайси муҳосиби амалиётй дар 
ҶДММ ТАҚХ «Арванд» кор ва фаъолият намудааст. Аз соли 2017 то соли 
2018 дар ҶДММ «Ободсозии Чорбоғ» ба ҳайси муовини директор кор ва 
фаъолият намудааст. Аз соли 2018 то соли 2025 дар ҶДММ «Маҷмааи 
истиқоматии Рӯдакӣ» ба ҳайси роҳбар кор ва фаъолият намудааст. Инчунин 
аз соли 2025 то инҷониб дар ҶДММ «Мулиён» ба ҳайси муовини директор 
оид ба молия кор ва фаъолият намуда истодааст.

Диссертатсия дар кафедраи умумидонишгоҳии назарияи иқтисодии 
Донишгоҳи миллии Тоҷикистон иҷро шудааст.

Роҳбари илмӣ: Фозилхонов Дилшод Отаҷонович, номзади илмҳои 
иқтисодӣ, дотсент, мудири кафедраи назарияи иқтисодӣ ва иқтисоди ҷаҳонии 
Донишгоҳи Славянин Россия ва Тоҷикистон. .

Муқарризони расмй:
- Ҷумъаев Баҳовидин Маҳмадназарович - доктори илмҳои иқтисодӣ, 

и.в. профессори кафедраи иқтисодиёти ҷаҳони Муассисаи давлатии 
Донишгоҳи байналмилалии сайёҳӣ ва соҳибкории Тоҷикистон;

- Убайдуллозода Файзулло Убайдулло - номзади илмҳои иқтисодӣ, 
дотсент, мудири кафедраи молияи Донишгоҳи давлатии молия ва иқтисоди 
Тоҷикистон.

- Муассисаи пешбар - Донишгоҳи давлатии тиҷорати Тоҷикистон, 
дар тақризи мусбати худ, ки аз тарафи доктори илмҳои иқтисодӣ, дотсенти 
кафедраи иқтисодиёт ва ташкили с^ҳибкорӣ Толибзода Қ.Қ. навишта шуда, 
дар ҷаласаи кафедраи иқтисодиёт ва ташкили соҳибкории Донишгоҳи 
давлатии тиҷорати Тоҷикистон аз 20-уми ноябри соли 2025, суратҷаласаи №4 
баррасӣ гардида, аз тарафи ректори Донишгоҳи давлатии тиҷорати 
Тоҷикистон, доктори илмҳои техникӣ, профессор Назарзода Х.Х. 21-ноябри 
соли 2025 тасдиқ шудааст.

Муассисаи пешбар дар тақризи худ қайд кардааст, ки таъсиси 
соҳибкории давлатй имкон фароҳам меоварад, ки дар баробари истеҳсоли 
молу хизматҳо, истифодабарии захираҳои иқтисодӣ, инчунин мушкилоти 
иҷтимоӣ-иқтисодии ҷойдошта ҳалли худро ёбад. Зеро хусусияти соҳибкории 
давлатй дар он аст, ки мақсади он на танҳо гирифтани фоидаи иқтисодӣ, 
балки ҳалли як қатор масъалаҳои иқтимоӣ низ мебошад.

Мубрамияти мавзуи мазкур аз он иборат аст, ки давлат ҳамчун субъекты 
асосии иқтисодӣ дар баробари дигар субъектҳои иқтисодӣ имрӯзҳо ба 
фаъолияти соҳибкорӣ низ машғул мегардад. Соҳибкории давлатй шакли 
фаъолияти сармоягузорй, истеҳсолй, хизматрасонӣ ва ғайраро дар бар 
мегирад, ки дар баробари гирифтани даромад инчунин вазифаи беҳсозии 
бахши ҷамъиятиро низ доро мебошад.

Таҳқиқот дар ин самт на танҳо аз ҷиҳати назариявӣ муҳим аст, балки 
барои амалй сохтани ислоҳоти зарурй ва баланд бардоштани самаранокии 
сиёсати давлатй низ нақши калидй мебозад. Воридшавии давлат ба 
фаъолияти хоҷагидорӣ тақозои замон мебошад. Ба фаъолияти соҳибкорӣ ру 
овардани давлат тақозои замон аст, зеро дар баробари гузариш ба иктисоди 
бозорӣ мавқеи давлат ҳамчун истеҳсолкунанда хеле коҳиш ёфта буд.

Ҳамин тавр, метавон гуфт, ки таҳқиқоти ҷиддӣ ва мукаммал оид ба 
соҳибкории давлатӣ ва бар гардиши бозорӣ ворид намудани корхонаҳои 
давлатӣ, самтгирии онҳо ба суи ҷоринамоии навгонӣ, рақамикунонии 
амалиётҳои ҷудогона хеле муҳим арзёбй карда мешавад.

Бо назардошти нуқтаҳои зикргардида ■ муассисаи пешбар интихоби 
мавзуъ, аҳаммияти илмию назариявӣ ва амалии таҳқиқоти диссертатсионии 
Тағойназарзода Амриддинро мубрам арзёбӣ намуда, таҳқиқоти 
анҷомдодашударо дар мавзуи «Асосҳои назариявии таҳқиқи соҳибкории 
давлатӣ ва бахши давлатӣ дар шароити муосир» барои дарёфти дараҷаи 
илмии номзади илмҳои иқтисодӣ аз рӯйи ихтисоси 08.00.01- Назарияи 
иқтисодӣ (08.00.01.01 - назарияи умумии иқтисодӣ (иқтисоди сиёсӣ)) кори 
илмии мукаммал ва баанҷомрасида ҳисобида, қайд менамояд, ки дар он 
натиҷаҳои нави назариявӣ ва амалии аз ҷиҳати илмй асоснок ба даст оварда 
шудаанд.

Асоснокии хулосаву пешниҳо^ҳои дар диссертатсияи Тағойназарзода 
Амриддин овардашуда ва сатҳи илмии онҳо аз он шаҳодат медиҳад, ки 
муаллиф асарҳои бунёдии олимони иқтисодии ватанию хориҷиро дар самти 
мукаммалгардонии соҳибкории давлатӣ ва бахши хусусӣ эҷодкорона 
истифода бурдааст. Хулоса ва тавсияҳои асоснокшудаи таҳқиқот барои 
роҳандозии натиҷаҳои илмӣ дар амалия дар заминаи таҳлили назариявию 
таҷрибавӣ муайян гардида, эътимоднокии натиҷаҳои таҳқиқотро исбот 
мекунад.

Асосҳои овардашуда аз он шаҳодат медиҳад, ки диссертатсияи 
Тағойназарзода Амриддин «Асосҳои назариявии таҳқиқи соҳибкории 
давлатӣ ва бахши давлатӣ дар шароити муосир» ба талаботи бандҳои 31, 33, 
34, 35 ва 37 «Тартиби додани дараҷаҳои илмӣ» (қарори Ҳукумати Ҷумҳурии 
ТоҶикистон аз 30 июни соли 2021, №267) мутобиқ ва ҷавобгӯй буда, 
муаллифи он сазовори дараҷаи илмии номзади илмҳои иқтисодӣ аз рӯйи 
ихтисоси 08.00.01- Назарияи иқтисодӣ (08.00.01.01 - назарияи умумии 
иқтисодӣ (иқтисоди сиёсӣ)) мебошад.

Автореферати диссертатсияи Тағойназарзода Амриддин тибқи талаботи 
муқарраргардида барои дарёфти дараҷаи илмии номзади илмҳои иқтисодӣ 
таҳия гардида, мазмуни асосии таҳқиқотро инъикос мекунад ва дар он 
натиҷаҳои илмӣ асоснок гардида, шарҳи пурраи худро ёфтаанд.

Муҳимтарин интишороти муаллиф дойр ба мавзуи диссертатсия: 
А) Мақолаҳои чопшуда дар нашрияҳои бақайдгирифтаи КОА назди 

Президенти Ҷумҳурии Тоҷикистон 
(бо забони аслӣ)

[1-М]. Тағойназаров А.Қ. Асосҳои назариявии рушди бахши давлатӣ дар 
марҳилаи муосир [Матн] / Тағойназаров А.Қ. // Паёми Донишгоҳи миллии 
Тоҷикистон. Бахши илмҳои иҷтимоӣ-иқтисодӣ ва ҷамъиятӣ. - 2023. - №10-1. 
-С. 123-133.

[2-М]. Тағойназаров А.Қ; Соҳибкории давлатӣ дар низоми иқтисоди 
бозорӣ [Матн] / Тағойназаров А.Қ. // Паёми Донишгоҳи миллии Тоҷикистон. 
Бахши илмҳои иҷтимоӣ-иқтисодӣ ва ҷамъиятӣ. - 2024. - №1. - С. 82-89.

[3-М]. Тағойназаров А.Қ. Хусусиятҳои асосии соҳибкории давлатӣ 
[Матн] / Фозилхонов Д.О., Тағойназаров А.Қ. // Паёми Донишгоҳи миллии 
Тоҷикистон. Бахши илмҳои иҷтимоӣ-иқтисодӣ ва ҷамъиятӣ. - 2024. - №9. - 
С. 124-130.

[4-М]. Тағойназаров А.Қ. Масъалаҳои назариявии омӯзиши соҳибкории 
давлатӣ дар шароити муосир [Матн] / Фозилхонов Д.О., Тағойназаров А.Қ. // 
Паёми Донишгоҳи миллии Тоҷикистон. Бахши илмҳои иҷтимоӣ-иқтисодӣ ва 
ҷамъиятӣ. - 2024. - №10. - С. 78-84.'

[5-М]. Тағойназаров А.Қ. Мукаммалсозии самтҳои асосии фаъолияти 
соҳибкорӣ [Матн] / Тағойназаров А.Қ. // Паёми Донишгоҳи миллии 
Тоҷикистон. Бахши илмҳои иҷтимоӣ-иқтисодӣ ва ҷамъиятй. - 2024. - №12. - 
С. 256-261.

[6-М]. Тағойназаров А.Қ. Таҳлили имкониятҳои шарикии бахши давлат 
ва хусусӣ дар Ҷумҳурии Тоҷикистон [Матн] / Тағойназаров А.Қ. // Паёми 
Донишгоҳи миллии Тоҷикистон. Бахши илмҳои иҷтимоӣ-иқтисодӣ ва 
ҷамъиятӣ. - 2025. - №1. - С. 55-62.

Б). Интишорот дар дигар маҷаллаҳои илмй
[7-М]. Тағойназаров А.Қ. Саҳми Асосгузори сулҳу вахдати миллӣ- 

Президенти Ҷумҳурии Тоҷикистон Эмомалӣ Раҳмон дар рушди соҳаи сайёҳӣ 
дар Ҷумҳурии Тоҷикистон [Матн] / Тағойназаров А.Қ. / Маводи конфронси 
илмию амалӣ дар мавзуи «Менеҷменти маркетинга дар соҳаи сайёҳӣ». 
(18.12.2021) - Душанбе, 2021. - С. 431-445.

[8-М]. Тағойназаров А.Қ. Роҳҳо ва усулҳои пешгирии хавфҳо дар низоми 
бонкӣ [Матн] / Тағойназаров А.Қ. / Маводи конфронси илмию амалӣ дар 
мавзуи «Вазъи низоми бонкии Ҷумҳурии Тоҷикистон дар давраи пандемияи 
коронавирус (COVID-19)». (19.12.2021) -Кулоб, 2021. - С. 220-224.

[9-М]. Тағойназаров А.Қ. Дастгирии давлатии рушди соҳибкорӣ вобаста 
аз механизмҳои андозӣ [Матн] / Тағойназаров А.Қ. / Маводи конфронси 
илмию амалӣ дар мавзуи «Муаммоҳои низоми андозбандӣ дар шароити 
муосир». (15.11.2022) - Душанбе, ДМТ, 2022. - С. 318-331.

[10-М]. Тагойназаров А.Қ. Назария ва методологияи рушди менеҷмент 
ва маркетинг дар шароити иқтисодиёти рақамӣ [Матн] / Тағойназаров А.Қ. / 
Маводи конфронси илмию амалӣ дар мавзуи «Дурнамои рушди менеҷмент ва 
маркетинг дар иқтисодиёти рақамӣ». (22.11.2022) - Душанбе, ДМТ, 2022. - 
С. 275-283.

[11-М]. Тагойназаров А.К. Самтҳои асосии мукаммалгардонии сиёсати 
иқтисодии давлат [Текст] / Тагойназаров А.К. / Маводи конфронси илмию 
амалй дар мавзуи «Равандҳои муосири молиявй-қарзӣ: мушкилот ва 
дурнамо». (07.12.2024) - Душанбе, ДБССТ, 2024. - С. 574-581.

В) Монографияҳо
[12-М]. Тагойназаров А.Қ. Муҳити соҳибкорӣ ва менеҷменти 

инноватсионӣ /монографияи коллективӣ // Масъалаҳои мубрами рушди 
устувори соҳибкорц дар Тоҷикистон: омилҳо, тамоюлҳо ва сармоягузорӣ // 
Монографияи коллективӣ / Дар зери таҳрири д.и.и., профессор Иброҳимзода 
И.Р. ва д.и.и., профессор Хоҷаев П.Д. - Душанбе: «Ирфон», 2024. - 459 с.; С. 
60-65.

Ба автореферати диссертатсия тақризҳои зерин ворид шудаанд:
1. Хоҷаев П.Д. - д.и.и., профессори кафедраи назарияи иқтисодии 

Донишгоҳи байналмиллалии сайёҳи ва соҳибкории Тоҷикистон бо чунин 
эродҳо:

-дар сахифаи 25 автореферат муаллиф таъкид менамояд, ки “лоиҳаҳои 
шарикии бахши давлатӣ ва хусусӣ имконияти мусоид барои ҳалли 
масъалаҳои иҷтимоӣ маҳсуб меёбад”. Аммо муаллиф шаклҳо, моделҳо ва 
механизмҳои шарикии бахши давлат ва хусусиро чудо накардааст;

- хуб мешуд, ки муаллиф арзёбии лоиҳаҳои сармоягузории бахши 
давлатиро амалӣ менамуд.

2. Досиев М.Н. - д.и.и., профессори кафедраи идоракунии молияи 
давлатӣ ва иқтисоди рақамии Академияи идоракунии давлатии назди 
Президента Ҷумҳурии Тоҷикистон бо чунин эродҳо:

- дар таҳқиқоти диссертатсионй масъалае низ ба назар намерасад, ки 
бояд муаллиф ба онҳо низ таваҷҷӯҳи махсус медод, аз ҷумла, таҳлили 
таҷрибаи яке аз давлатҳои ИДМ ва истифодаи он дар инкишофи соҳибкории 
давлатй ва бахши давлатӣ мебошад.

3. Бобозода К. О. - д.и.и., профессор, директори Института иқтисодиёт 
ва демографияи Академияи миллии илмҳои Тоҷикистон бо чунин эродҳо:

- дар саҳифаи 17 автореферат расми 1. муаллиф шакли иштироки давлат 
дар фаъолияти соҳибкориро овардааст. Аммо, дар матни автореферат оид ба

низоми хариди шартномавӣ, ки ба ақидаи муаллиф яке аз шаклҳои иштироки 
давлат дар фаъолияти соҳибкорӣ мебошад кам тавзеҳ дода шудааст;

- маълумотҳои омории дар ҷадвалҳо овардашуда барои арзёбии 
фаъолияти соҳибкории давлатӣ хеле аҳамиятнок мебошанд. Аммо хуб мебуд 
агар муаллиф маълумотҳои 5 соли охирро таҳлил намуда хулосабарорй 
менамуд.

Тақризҳои пешниҳодшуда мусбат буда, эроду таклифҳои манзургардида 
хусусияти тавсиявй доранд.

Интихоби муқарризони расмй дар асоси пешниҳоди комиссияи 
ташхисии Шурой диссертатсионӣ, инчунин, бо мавҷудияти салоҳият ва 
мавқеи устувори онҳо дар доираи таҳқиқи масъалаҳои соҳибкории давлатӣ ва 
бахши хусусй ва нақши он дар рушди иҷтимоию иқтисодӣ, хусусиятҳои 
назариявӣ ва мукаммалгардонии низоми идоракунии захираҳои 
таъминкунандаи рушди иқтисоди миллӣ, мавҷудияти интишороти онҳо дар 
соҳаи мазкур ва қобилияти баҳоди^ӣ ба аҳаммияти илмию назариявии 
диссертатсия, ҳамчунин бо розигии шахсии муқарризон барои пешниҳоди 
тақриз тасдиқ шудааст.

Интихоби муассисаи пешбар бо он асоснок карда шудааст, ки 
Донишгоҳи давлатии тиҷорати Тоҷикистон дар самти илми дахлдор 
шинохташуда буда, қодир аст, ки арзиши илмӣ ва амалии диссертатсияро 
муайян намояд.

Шурои диссертатсионӣ қайд мекунад, ки аз тарафи довталаби 
дарёфти дараҷаи илмӣ дар асоси иҷро карда ни таҳқиқоти илмй:

- коркард карда шуд: дар асоси омӯзиш ва таҳлили масъалаҳои 
назариявӣ ва консептуалии соҳибкории давлатӣ шакли иштироки давлат дар 
соҳибкории давлатӣ муайян карда шуд: фаъолияти давлат ҳамчун соҳибкор 
тавассути иштирок дар идоракунии корхонаҳо, ташкили низоми таклифоти 
сармояи давлатй, шарикии бахши давлат ва хусусй дар амалисозии лоиҳаҳо ва 
тавассути амалисозии низоми фармоишҳои давлатй муайян карда шуд;

- пешниҳод карда шуд: дар асоси омӯзиши ҷанбаҳои назариявй, равишҳои 
консептуалии мавчуда оид ба соҳибкории давлатй таърифи муаллифии 
соҳибкории давлатй пешниҳод карда шуд. Соҳибкории давлатй ҳамчун 
фаъолияти тиҷоратию истеҳсолии корхонаҳои давлатй, ҷамъиятҳои 
хоҷагидорӣ бо саҳми сармояи давлатй ба ҳисоб меравад, ки мақсад аз он 
натанҳо гирифтани фоидаи иқтисодӣ, балки иҷроиши вазифаҳои иқтисодӣ- 
иҷтимоии давлат дар самти истеҳсоли неъматҳои ҷамъиятӣ мебошад;

- исбот карда шуд, ки соҳибкории давлатй дар шароити иқтисоди бозорй 
нақши назаррас дошта дар якҷоягӣ бо бахши хусусй дар таъмини рушди иқгисодй

6 



саҳмгузор мебошанд. Инчунин, дар кори диссертатсионӣ хусусиятҳои 
фарқкунандаи соҳибкории давлатӣ аз бахши хусусӣ муайян карда шудааст;

- асоснок карда шудааст, ки дар шароити муосир муҳимтарин самтҳои 
такмили соҳибкории давлатӣ вусъат бахшидан ба рушди шарикии давлат ва 
бахши хусусӣ, муайян намудани самтҳои афзалиятноки соҳибкории давлатӣ, 
инчунин такмили механизмы танзими он маҳсуб меёбад. Дар асоси SWOT 
таҳлили фаъолияти соҳибкории давлатӣ бартариҳо, имкониятҳо, тарафҳои 
заиф ва хатарҳои соҳибкории давлатӣ асоснок карда шудааст.

Аҳаммияти назариявии таҳқиқоти мазкур бо он асоснок карда 
мешавад, ки дар он:

Дар ҷабҳаи назариявии таҳқиқоти диссертатсионӣ заминаҳои 
назариявии бахши давлатӣ, соҳибкории давлатй дар марҳилаи муосир 
асоснок карда шуданд, ҷанбаҳои консептуалии шарикии бахши давлатию 
хусусӣ таҳқиқ карда шуданд, нақш ва мақоми соҳибкории давлатй дар 
низоми иқтисоди бозорй баррасй гардидааст.

исбот карда шудааст, ки шарикии бахши давлат ва хусусӣ ҳамчун 
бахши муҳими иштироки давлат дар лоиҳаҳои сармоягузорй, амалигардонии 
барномаҳои иҷтимоӣ нақши муассир мебозад. Нишон дода шуд, ки давлат 
дар шароити муосир дар ҳалли масъалаҳои иҷтимоӣ-иқтисодӣ аз шарикии 
бахши давлат ва хусусӣ васеъ истифода менамояд. Ҷанбаҳои 
институтсионалй барои ташаккул ва рушди шарикии бахши давлат ва хусусй 
мукаммал карда шуда, самаранокии лоиҳаҳои ШБДХ асоснок карда шуд;

- дар таҳқиқоти гузаронидашуда усулҳои тахдили системавй, оморй- 
иқгисодй, тахдилу синтез, индуксия ва дедуксия, тахдилию қиёсӣ ва мушоҳидаҳо 
истифода бурда шудаанд;

- баён шудани масъалаҳои назариявй ва консептуалии соҳибкории 
давлатй шакли иштироки давлат дар соҳибкории давлатй муайян карда шуд; 
фаъолияти давлат ҳамчун соҳибкор тавассути иштирок дар идоракунии 
корхонаҳо, ташкили низоми таклифоти сармояи давлатй, шарикии бахши 
давлат ва хусусй дар амалисозии лоиҳаҳо ва тавассути амалисозии низоми 
фармоишҳои давлатй муайян карда шуд;

- ошкор карда шудааст, ки соҳибкории давлатй дар шароити иқтисоди 
бозорй нақши назаррас дошта дар якҷоягӣ бо бахши хусусй дар таъмини 
рушди иқтисодӣ саҳмгузор мебошанд. Инчунин, дар кори диссертатсионй 
хусусиятҳои фарқкунандаи соҳибкории давлатй аз бахши хусусй муайян 
карда шудааст.

Аҳаммияти натиҷаҳои бадастовардаи довталаби дарёфти дараҷаи 
илмй дар амалия чунин тасдиқ карда мешавад:

- коркард ва ҷорӣ карда шуд: таҳқиқоти диссертатсионӣ пешниҳодҳои 
назариявию тавсияҳои амалии илман асосноккардашударо оид ба рушди 
соҳибкории давлатӣ ҳамчун омили таъмини рушди иқтисодӣ дар Ҷумҳурии 
Тоҷикистон фаро гирифтааст.

Аҳаммияти амалии таҳқцқот аз он иборат аст, ки маводҳо, хулоса ва 
тавсияҳои илмии пешниҳодгардида, аз ҷониби Вазорати рушди иқтисод ва 
савдои Ҷумҳурии Тоҷикистон ҳангоми таҳия ва татбиқи барномаҳои 
мусоидат ба рушди соҳибкории давлатӣ ҳамчун омили баланд бардоштани 
шуғли аҳолӣ дар Ҷумҳурии Тоҷикистон истифода шаванд. Натиҷаҳои 
таҳқиқот ба истифодаи мақомоти ҳокимияти маҳаллй ва шаҳрӣ дар раванди 
таҳияи стратегияҳо ва барномаҳои рушди иҷтимоӣ - иқтисодӣ, муайян 
кардани самтҳои афзалиятноки рушди соҳибкории давлати, нигаронидашуда, 
истифода шуда метавонанд. (маълумотномаи Кумитаи давлатии 
сармоягузорӣ ва идораи давлатии амволи Ҷумҳурии Тоҷикистон, №1к-56 аз 
02.01.2025); v

- муайян карда шуд, ки ҳамаи давраҳо ҷиҳати иҷрои нақшаи кории 
илмӣ: аз ҷумла интихоб ва таҳияи мавзуъ, асосноккунӣ ва мубрамияти он, 
мақсади гузошташуда ва нақшаи кории иҷрои вазифаҳои он бо иштироки 
бевоситаи муаллиф гузаронида шудааст. Саҳми шахсии довталаб дар ошкор 
намудани роҳҳои баланд бардоштани шуғли аҳолй аз ҳисоби соҳибкории 
давлатӣ дар Ҷумҳурии Тоҷикистон, такмили самтҳои асосии фаъолияти 
соҳибкории давлатӣ ва беҳтарсозии фазой сармоягузорӣ ҳамчун омили 
рушди соҳибкории давлатӣ зоҳир мегардад;

-муаррифӣ карда шуд: низоми банақшагирии стратегии Ҷумхурии 
Тоҷикистон дар марҳилаи ташаккулёбӣ қарор дошта, дар он як қатор 
масъалаҳо, ба монанди ҳамоҳангсозӣ байни мақомотҳо, касбияти 
мутахассисони соҳавӣ, алоқамандии банақшагирии стратеги бо раванди 
таҳияи буҷет ва ғайра ҷой доранд. Вобаста ба ин, такмили доимии низоми 
мазкур, бахусус қабули санадҳои зерқонунии Қонуни Ҷумҳурии Тоҷикистон 
«Дар бораи банақшагирии стратегӣ ва дурнамосозии давлатӣ», такмили 
сохтори амалкунандаи вазорату идораҳо ва нерӯи кадрии онҳо дар самти 
банақшагирии стратегӣ ва бо назардошти ҳадафу афзалиятҳои 
муайянгардида ва тамоюлҳои ҷойдоштаи иқтисоди ҷаҳон таҷдиди назар 
намудани стратегия ва барномаҳои амалкунанда ба мақсад мувофиқ 
мебошад.

Баррасии эътимоднокии натиҷаҳои таҳқиқ нишон дод, ки:
- назария ва амалияи таҳқиқ пешниҳодҳои назариявию тавсияҳои 

амалии илман асосноккардашударо оид ба рушди соҳибкории давлатй 

ҳамчун омили таъмини рушди иқтисодӣ дар Ҷумҳурии Тоҷикистон фаро 
гирифтааст. Дар ҷабҳаи назариявии таҳқиқоти диссертатсионӣ заминаҳои 
назариявии бахши давлатӣ, соҳибкории давлатӣ дар марҳилаи муосир 
асоснок карда шуданд, ҷанбаҳои консептуалии шарикии бахши давлатию 
хусусӣ таҳқиқ карда шуданд, нақш ва мақоми соҳибкории давлатӣ дар 
низоми иқтисоди бозорӣ баррасӣ гардидааст;

- ғояи таҳқиқот дар асоси муқаррароти назариявию консептуалии 
олимони ватанию хориҷй дар бахши соҳибкории давлатӣ, дар заминаи 
амалишавии ҳадафу мақсадҳое, ки дар Паёмҳои Асосгузори сулҳу вахдати 
миллй - Пешвои миллат, Президента Ҷумҳурии Тоҷикистон муҳтарам 
Эмомалӣ Раҳмон ба парлумони кишвар, «Стратегияи миллии рушди 
Ҷумҳурии Тоҷикистон барои давраи то соли 2030», «Барномаи миёнамуҳлати 
рушди Ҷумҳурии Тоҷикистон барои солҳои 2021-2025» муайян шудаанд, 
Қонуни Ҷумҳурии Тоҷикистон «Дар бораи ҳимоя ва дастгирии давлатии 
соҳибкорӣ дар Ҷумҳурии Тоҷикистон», маводҳои конференсияҳои гуногун, 
маводи таҳлилӣ ва таҳқиқотй, маълумоти Агентии омори назди Президента 
Ҷумҳурии Тоҷикистон ва захираҳои иттилоотии шабакаи «Internet» асоснок 
шудааст;

- аслият ва навгониҳои натиҷаҳои таҳқиқоти диссертатсионӣ дар 
асосноккунии назариявй ва амалии соҳибкории давлатӣ ҳамчун мафҳуми 
иқтисодй зоҳир мегардад. Инчунин, дар таҳқиқи ҳамаҷонибаи масъалаҳои бо 
соҳибкории давлатӣ алоқамандбуда, самтҳои фаъолияти он ва ошкор 
намудани омилҳои асосии ба соҳибкории давлатӣ таъсиррасонанда зоҳир 
мегардад;

- усулҳои муосири ҷамъоварӣ ва коркарди маълумот ҳангоми тартиб 
додани расмҳо, ҷадвалҳо, таҳия намудани диаграммаҳо ва коркарди тавсияҳо 
оид ба мукаммалгардонии соҳибкории давлатӣ дар ташаккули сиёсати 
иҷтимоию иқтисодии Ҷумҳурии Тоҷикистон истифода карда шудаанд.

Саҳми шахсии довталаби дарёфти дараҷаи илмӣ:
- саҳми шахсии муаллиф дар ошкор намудани рохҳои баланд бардоштани 

шуғли аҳолй аз хисоби соҳибкории давлатӣ дар Ҷумхурии Тоҷикистон, такмили 
самтҳои асосии фаъолияти сохибкории давлатӣ ва беҳтарсозии фазой сармоягузорӣ 
ҳамчун омили рушди соҳибкории давлатй зохир мегардад;

- тавсияҳои амалии таҳқиқоти муаллифро ҳамчун натиҷаи чудогонаи 
тахқиқот метавон дар мавриди таҳияи муқаррароти назариявй ва методй ҳангоми 
арзёбӣ ва мукамммалгардонии сохибкории давлатй истифода бурд;

- аз рӯи мавзӯи таҳқиқот 11 мақолаи илмӣ, аз ҷумла, 6 мақола дар нашрияҳои 
тақризшавандаи Комиссияи олии аттестатсионии назди Президенты Ҷумхурии 
Тоҷикистон нашр гардидааст;

- қисматқои асосии назариявӣ ва амалии таҳқиқоти диссертатсионй аз ҷониби 
муаллиф дар конференсияҳо ва ,семинарҳои илмӣ-назариявии сатҳи донишгоҳй, 
ҷумхуриявй ва байналмилалй ба тасвиб расидаанд.

Дар ҷаласа аз 13 - уми декабри соли 2025 шурои диссертатсионй барои 
сазовор донистани Тағойназарзода Амриддин ба дараҷаи илмии номзади 
илмҳои иқтисодй аз рӯйи ихтисоси 08.00.01- Назарияи иқтисодӣ (08.00.01.01 
- назарияи умумии иқтисодй (иқтисоди сиёсӣ)) қарор қабул намуд.

Ҳангоми гузаронидани овоздиҳии пинҳонӣ дар шурои диссертатсионй аз 
16 нафар узви Шуро 12 нафар иштирок доштанд, 5 нафар мутахассис аз рӯйи 
диссертатсияи баррасйшаванда. Аз 12 нафар узви шуро, ки овоз доданд: 
тарафдор 12 нафар, муқобил нест, бюллетенҳои беэътибор нест.

■V

Котиби илмии шурои 
н.и.и., дотсент

'Усманова Т.

Гулов Ш.М.

Раиси шурои 
д.и.и., профессор ҷ.

13.12.2025с.

